
tög um breytingu á lögun nr. 112/2008 um sjúkratryggingar með síðari breytingum, eiga að 
taka gildi 1. október n.k. Inntak laganna er mikil kerfisbreyting og tekur innleiðing hennar 
ekki einungis ti! starfsemi Sjúkratrygginga íslands (SÍ) heldur hefur hún einnig mikil áhrif á 
sjúkratryggða einstaklinga, lyfjainnflytjendur og lyfsala. Mikilvægt er að vel takist til við að 
innleiða breytingar af þessu tagi.

Þegar kerfisbreyting af þessari stærðargráðu er í vændum þarf að huga heildrænt að 
verkefninu. Nauðsynlegar reglugerðir hafa ekki enn verið settar, en þær þarf að setja með 
góðum fyrirvara svo rétt sé staðið að málum. Þætti eins og prófunarfasa kerfisins sem og 
kynningu þess til hagsmunaaðila þarf að skipuleggja vel og má ekki stytta sér leið í þeim 
efnum.

Kerfisbreytingin er þess eðlis að kynningaþátturinn þarf að vera ítarlegur, m.a. í formi 
upplýsingafunda. Áhrifaríkast og skilvirkast er ef SÍ heimsækja heiisugæslustöðvar um land 
allt. Jafnframt þarf að kynna kerfið fyrir sérfræðilæknum og starfsfólki apóteka. 
Kynningaferlið er því umfangsmikið og tímafrekt og má búast við því að a.m.k. 3 vikur fari í 
fundi með hagsmunaaðilum. Kerfisbreytingin nær til allra sjúkratryggðra og er þess eðlis að 
þeir finna í upphafi fyrir útgjaldaaukningu sem svo gengur til baka eftir því sem 
lyfjakostnaður þeirra eykst yfir tímabil. Verði kynning fyrir almenningi ekki skýr og vel 
undirbúin sem og ef kerfið er ekki tilbúið, eða hnökrar í framkvæmd þess, má eiga von á 
óánægju og neikvæðni gagnvart stjórnsýslunni, bæði ráðuneyti og SÍ. Því er mikilvægt að 
kynningarstarfi sé vel sinnt og það rétt tímasett. Þá nær kerfisbreytingin til afgreiðsiukerfa 
apóteka og samskipta þeirra við tölvukerfi SÍ. Farsæl innleiðing er háð góðu samstarfi við 
apótek við hönnun og forritun kerfanna. Breytingin gerir kröfu til mikillar vinnu af þeirra 
hálfu og að þeir taki á sig umtalsverðan kostnað. Mikil tímapressa á lyfsala getur því fallið í 
grýttan jarðveg og valdið þeim viðbótarkostnaði. Tímapressunni fylgir auk þess aukin hætta á 
mistökum.

Bent er á að tímapressa við vinnslu verkefnisins og kynningarstarf í desember kalíar á 
sérstakar og kostnaðarsamar ráðstafanir. Áramótin eru afar óheppilegur tími til að innleiða 
nýtt kerfi þar sem desember er annasamasti mánuður ársins í apótekum. Jólaverslun er í 
hámarki og jólavikan er stutt.

Hjá SÍ er starfandi samráðshópur sem var skipaður í sumar og hittist hann á tveggja vikna 
fresti til að samræma aðgerðir og upplýsa um stöðu mála í vinnuhópum. Starfandi eru sex 
vinnuhópar sem hverjum um sig hefur verið úthiutað ákveðnum verkþætti. Jafnframt er virkt 
samstarf við lyfsala, lyfjainnflytjendur og aðra hagsmunaaðila.

Staða verkefnisins er þannig að greiningar- og hönnunarvinna vegna tölvukerfst&nds> 
tengjast nýja lyfjagreiðsluþátttökukerfinu er í fullum gangi. Þar sem henni er ekki lokið er 
endaníeg tímaáætlun verkefnisins ekki tilbúin, en Ijóst er að vinna við forritun og prófanir 
verður talsvert umfram það sem áætlað var í undirbúningsvinnu vegna lagafrumvarpsins.
Verði gildistaka laganna ákveðin 1.1.2013 verður farin sú leið að áfangaskipta verkinu frekar 
en áður hafði verið ákveðið. Með því verður mögulegt að taka kerfið í notkun á tilskyldum 
tíma. Þá væru einungis allra nauðsynlegustu verkþætti teknir fyrir þannig að hægt verði að 
ákvarða greiðsluþátttöku einstakiinga og svara apótekum í rauntíma. Þáttum sem snúa að 
frekari úrvinnslu í kerfum SÍ verður þá frestað fram yfir gangsetningu.

Mikilvægt er að átta sig á þeim áhættuþáttum sem koma til verði verkefninu flýtt á þennan 
hátt:

• Innri kerfi SÍ verða ekki fullbúin og sinna ekki öllum þeim þáttum sem þau þurfa að 
sinna. Þetta gerir starfsfólki lyfjadeildar SÍ erfitt fyrir. Þetta á t.d. við um meðhöndlun 
lyfjaskírteina vegna leyfisskyldra lyfja og aukinnar greiðsluþátttöku.

• Prófunarfasi verður styttur sem getur valdið því að villur og rekstrartruflanir komi 
upp eftir gangsetningu. Auk þess fara prófanir fram í desember sem er afar 
óheppilegt vegna anna í apótekum, en samstarf við apótek er lykilatriði við prófanir 
á kerfinu.

• Greiðsluþátttökukerfið byggir á beinum rafrænum samskiptum milli SÍ og apóteka.
Þó svo kerfi SÍ verði tilbúin til að setja samskiptin af stað er ekki víst að öll apótekin 
geti klárað sinn hluta. Hjá apótekum má ætla að sé til staðar flækjustig sem SÍ sjá 
ekki fýrir.

Með forgangsröðun, frekari áfangaskiptingu telja SÍ sig geta staðið við að gangsetja nýtt 
greiðsluþátttökukerfi lyfja þann 1.1. 2013. Við það eru þó settir þeir fyrirvarar sem áður eru 
néfndir um kynningu og prófun kerfisins.

